
АГУУЛГА 
 
Нэг. Үйл ажиллагааны ерөнхий үнэлгээ 
 
Монгол Улс ОҮИТБС-ын стандартын шаардлагыг хангасан орноор хүлээн зөвшөөрөгдсөн нь 
2018 оны гол үйл явдал болсон билээ. 2019 онд дэвшүүлсэн зорилт маань хүрсэн түвшингээ 
бататгах, үүний тулд холбогдох хууль эрхзүйн үндсийг бий болгоход чиглэж байсан. 
 
Шинээр томилогдсон ОҮИТБС-ын ОУНБДнГ-ын гүйцэтгэх захирал ноён М.Робинсон манай 
улсад 5 дугаар сард айлчилж, бүх талын төлөөллүүдтэй уулзаж, Монгол Улсын ОҮИТБС-ын 
хэрэгжилтийн байдалтай газар дээр нь танилцахын хамт, цаашдын хамтын ажиллагааны 
чиглэлүүдийг тодорхойлсон байна.  
 
Ил тод байдлын гол бүтээгдэхүүн болох Монгол Улсын ОҮИТБС-ын 2018 оны нэгтгэл тайланг 
хугацаандаа гаргаж, олон нийтийн хүртээл болгосон байна. 
 
Ашигт малтмал тусгай зөвшөөрөл эзэмшигч, газрын тосны гэрээлэгч 1490 компани, Засгийн 
газар 2091 компаниас хүлээн авсан орлогоо ил тод цахимаар тайлагнаж, 2018 оны нэгтгэл 
тайланг Монгол Улсын тэргүүлэх 202 компаниар гаргасан байна. Олборлох үйлдвэрлэл 
эрхлэгч аж ахуйн нэгжүүд усны хэрэглээ, хог хаягдлын устгалын мэдээ зэрэг шинэ 
мэдээллийг энэ тайлангаар дахин гаргаман байна.  
 
Олборлох салбарын аж ахуйн нэгжүүдийн ашиг хүртэгч эздийг ил тод болгох “Замын Зураг” 
төлөвлөгөөнөөс 2019 онд төлөвлөсөн ажлуудыг хэрэгжүүлэхийн хамт ОҮИТБС-ын Олон 
улсын нарийн бичгийн дарга нарын газартай хамтран ажиллаж, төрийн байгууллагуудын 
дугуй ширээ, холбогдох танилцуулгуудыг УИХ-ын гишүүдэд хүргүүлсэн байна.  
 
Олборлох салбарт байгуулагдсан гэрээнүүдийн ил тод байдлыг хангахын тулд Нээлттэй 
нийгэм форумын санхүүжилтээр гэрээний цахим санг үүсгэснийг баяжуулах, мэдээллийг 
шинэчлэх арга хэмжээг УУХҮЯ-тай хамтран авсаны үр дүнд 280 гаруй гэрээний мэдээллийн 
цахим санг үүсгэж, нээлтийн арга хэмжээг зохион байгуулан, орон нутгийн ажил хариуцсан 
хүмүүст цахим санг баяжуулах, мэдээлэл оруулах аргачлалд сургасан байна. 
 
Эрдсийн баялгийн салбарын ил тод байдлын тухай төслийг боловсруулах Ажлын хэсгийг 
УУХҮЯ дээр байгуулж, Засгийн газар, Иргэний нийгэм, Компаниудын төлөөлөл хамтран 
ажиллаж ирсэн бөгөөд 2020 оны үйл ажиллагааны үндсэн зорилт нь хуулийг батлуулахад 
оршиж байна. 

ОҮИТБС-ыг хэрэгжүүлсний үр дүн, үр нөлөө, ахиц дэвшил 
 

1. Тайлан гаргаж байгаа нь компанийн хариуцлагатай байдал нэмэгдэж буйн бодит 
жишээ болсон хэвээр байна.   
 
2018 онд 1490 компани тайлан гаргасан нь 2006 оныхоос 23 дахин өсч,  
хариуцлагатай компаниудын тоо нэмэгдсэн байна. 
 

2. Засгийн газрын байгууллагууд ОҮИТБС-ын тайлангаа гаргаж, тулган 
баталгаажуулагчтай хамтран ажиллаж байгаа нь хариуцлагатай байдал нэмэгдэж, 
хандлага арга барил өөрчлөгдөж байгаагийн илрэл болж байна.  
 
2018 онд 2089 компаниас хүлээн авсан орлогоор Засгийн газар тайлан гаргасан нь 
2006 оныхоос 16 дахин өссөн тоон үзүүлэлт юм.  Засгийн газар нь сүүлийн 6 жилд 
дараалан тусгай зөвшөөрөл эзэмшигч бараг бүх компаниар орлогоо тайлагнаж байгаа 
нь хариуцлагатай байдал нэмэгдсэний илрэл гэж үзэх үндэстэй байна.   
 

3. ОҮИТБС-ын тайлагнал цахимжаж, бодитой мэдээллийн хүртээмж эрс нэмэгдэв.  
 
2007-2013 он хүртэл Компани, Засгийн газар ОҮИТБС-ын тайлангаа цаасан хэлбэр 
буюу уламжлалт аргаар гаргаж байсныг 2014 оноос халж, цахимаар гаргадаг болсон 
билээ.  
 
Хэрэглэгчид ээлтэй цахим тайлагналыг хэрэгжүүлэх болсноор тайлан гаргах компани, 
тайланд хамрагдах компанийн тоо тогтвортой өсч байна.   
 

4. Засгийн газар, Компани, Иргэний нийгмийн мэдлэг, чадавх нэмэгдэж байна.   
 

Оролцогч 3 талын чадавх нэмэгдэж байгаа нь жил бүр тайлан гаргаж, хэлэлцүүлэг 
зохион байгуулж, тайлангаа олон улсын стандартын жишиг хугацаанаас 1 жилийн 
өмнө гаргаж байна.    
 

5. Төв, орон нутгийн төрийн байгууллагуудад олгосон, өмнө нь ил болдоггүй байсан  
хандив дэмжлэгийг 2007 оноос хойш ил тод болгож байна.  
 
УИХ, Засгийн газраас замбараагүй хандив дэмжлэгийг асуудлыг холбогдох 
хуулиудаар зохицуулах арга хэмжээ авч байна. Тухайлбал, 2010 оны Сангийн сайдын 
45 дугаар тушаал, 2011 онд батлагдсан “Төсвийн тухай” хуулийн 25 дугаар зүйл, 2012 
онд батлагдсан “Нийтийн албанд нийтийн болон хувийн ашиг сонирхлыг зохицуулах, 
ашиг сонирхлын зөрчлөөс урьдчилан сэргийлэх тухай” хуулийн 17.1, 17,4- 
заалтуудаар хандив дэмжлэгтэй холбогдсон асуудлыг зохицуулж байгаа нь томоохон 
ахиц дэвшил болж байна. 
 

6. Байгаль орчны нөхөн сэргээлтийн дүн мэдээ, холбогдох барьцааг ил тод болгож 
байна. 2017 оны нэгтгэл тайлангаас эхлэн хэрэглэсэн ус, хог хаягдлынхаа тухай 
компаниуд тайлагнаж байна.1 
 
Байгаль орчны нөхөн сэргээлт, хэрэглэсэн ус, хог хаягдлын мэдээг ил тод болгож 
байгаа нь ОҮИТБС-ын стандартаас давсан үйл ажиллагаа үйл ажиллагаа болж байна.  
 

                                                 
1  Хэрэглэсэн усны мэдээллээ 81, хог хаягдлын мэдээллээ 49 компани 2018 оны тайландаа 
оруулсан.   

7. ОҮИТБС-ын салбар болох Дэд зөвлөлийг хөдөө орон нутаг, нийслэлд байгуулж,  
компани, төв орон нутгийн хоорондын харилцаа холбоог сайжруулах боломжтой 
болов.  
 
Орон нутгийн хамтын ажиллагааны олон бодит жишээг дурдаж болно. 21 аймаг, 
нийслэл, 1 дүүрэг, 12 суманд ОҮИТБС-ын дэд зөвлөл байгуулан ажиллаж байна.   
 

8. ОҮИТБС-ын тайлангийн мэдээллийг ашиглан ажил хэрэгч маргааныг шийдвэрлэх 
тохиолдол нэг биш удаа гарч байна. 
 
“Бороо гоулд” компаниас татвар төлсөн төлөөгүй маргаан өрнөх үеэр ОҮИТБС-ын 
тайлагнасан дүнг танилцуулж, маргааныг шийдвэрлэж байсан тохиолдол гарч байсан. 
“Энержи ресурс” ХХК ОҮИТБС-ын мэдээллийг өөрийн компанийн үйл ажиллагааны 
тухай ойлголтыг сайжруулахад ашиглаж байна.2  

 
Хэдийгээр Монгол Улс ОҮИТБС-ыг 10 гаруй жил хэрэгжүүлж, дэлхийн эхний эгнээнд 
тэргүүлэх орны нэгээр үнэлэгдэж байгаа ч, эдгээр амжилтыг тогтвортой авч явах, Засгийн 
газар, компанийн өдөр тутмын үйл ажиллагааны салшгүй хэсэг болгоход хамгийн эрдэс 
баялгийн салбарын ил тод байдлыг хуульчилах шаардлага хэвээр байна. 
 
2019 онд ОҮИТБС-ын Ажлын албаны санхүүжилт доголдож олон талын үйл ажиллагааг 
төлөвлөсөн хэмжээнд хэрэгжүүлж чадаагүй.  
 
Гэсэн хэдий ч, 2018 оны нэгтгэл тайланг цаг алдалгүй, хугацаанд нь гаргах талаар Засгийн 
газрын Хэрэг Эрхлэх газар, УУХҮЯ, бүх оролцогч талууд, ажлын алба хамтран ажиллаж, 
хүчин чармайлт гаргасны үр дүнд нэгтгэл тайланг хугацаандаа гарган, хэвлэн нийтлүүлж 
байна. 
 
  

                                                 
2 Монголиан Майнинг Журнал-2018 оны 11 дүгээр сарын дугаар. 

Үндсэн гол үйл ажиллагаанууд-2019 он 
 
Компаниуд, Засгийн газрын байгууллагуудын 2018 оны тайлагнал 
 
Компани, Засгийн газрын байгууллагуудын 2018 оны тайлан гаргах ажлыг төлөвлөгөөний 
дагуу зохион байгуулсан.  
 
Үүний үр дүнд ашигт малтмал тусгай зөвшөөрөл эзэмшигч, газрын тосны гэрээлэгч 1491 
компани тайлангаа (хайгуулын тусгай зөвшөөрөлтэй 792, ашиглалтын тусгай зөвшөөрөлтэй 
687, газрын тосны бүтээгдэхүүн хуваах гэрээтэй 12 компани), Засгийн газрын харъяаны 1 
яам, 6 агентлаг, нийслэл, 13 аймаг, 8 дүүргийн Засаг даргын тамгын газрууд нийт 1986 
компаниас орлого хүлээн авсан тухай тайлангаа тус тус цахимаар гаргасан байна.  
 
Тулган баталгаажуулалтын явцад УИХ-ын харьяаны 2 байгууллага, 4 яам, 9 агентлаг, 8 
аймаг, 2 дүүрэг нэмэгдэн оролцож, шаардлагатай мэдээлэл, тайлбарыг хурдан шуурхай 
гаргаж, хамтран ажилласан байна.  
 
Орлого хүлээн авсан байгууллага, дүүрэг, аймгуудыг танилцуулахад Ашигт малтмал, газрын 
тосны газар 1724, Татварын ерөнхий газар 774, Эрүүл мэнд, нийгмийн даатгалын ерөнхий 
газар 900, Гаалийн ерөнхий газар 312, Чингэлтэй дүүрэг 136, Баянгол дүүрэг 114, Хан-Уул 
дүүрэг 13, Баянзүрх дүүрэг 11, Налайх дүүрэг 11,  Дорноговь аймаг 155, Төв аймаг 77, Говь-
Алтай аймаг 62, Дундговь аймаг 44, Дорнод аймаг 43  компаниас хүлээн авсан орлогоороо 
тайлан гаргасан байна. 
 
Монгол Улсын ОҮИТБС-ын нэгтгэл тайлангийн үндсэн үзүүлэлтүүд 
 
Монгол Улсын ОҮИТБС-ын 2018 оны нэгтгэл тайлангийн үндсэн үзүүлэлтээс: нийт 202 
компани хамрагдсан бөгөөд нэгтгэлийн дүн нь 2,8 их наяд төгрөг, тайлбарлагдаагүй зөрүү 
279 сая төгрөг байсан. 
 
2018 онд орлого төвлөрүүлэлтээр Эрдэнэт үйлдвэр ТӨҮГ 651,9 тэрбум, Оюу толгой ХХК 
466,9 тэрбум, Эрдэнэс таван толгой ХК 416,3 тэрбум, Петрочайна дачин тамсаг ХХК 261,5 
тэрбум, Монголын алт МАК ХХК 184,4 тэрбум, Тавантолгой ХК 177,1 тэрбум, Энержи ресурс 
ХХК 126,5 тэрбум, Цайрт минерал ХХК 81 тэрбум төгрөг буюу нийт төлбөрүүдийн бараг 85 
хувийг бүрдүүлсэн байна.  
 
Татварын төрлөөр ангилахад АМНАТ болон нэмэлт төлбөр 1,0 их наяд буюу 36 хувь, 
ААНОАТ 649,7 тэрбум буюу 23 хувь, газрын тосны орлого 222,5 тэрбум буюу 7,9 хувь, НДШ 
206 тэрбум төгрөг буюу 7,3 хувийг эзэлсэн байна.  
 
Орон нутгийн төсөвт төвлөрүүлсэн татвар төрлөөр Өмнөговь 68,6 тэрбум буюу 44,3 хувь, 
Орхон 53,1 тэрбум буюу 34,3 хувь, Баянгол дүүрэг 17 тэрбум төгрөг буюу 11 хувийг 
бүрдүүлсэн байна. 
 
Нийт 24 тэрбум төгрөгийн хандив дэмжлэг олгогдсоноос 77,5 хувийг Оюу толгой ХХК, Цайрт 
минерал ХХК, МоЭнКо ХХК, Эрдэнэт үйлдвэр ТӨҮГ, Энержи ресурс ХХК, Фриендшип 
Ресурсис ХХК гэсэн 6 компани үзүүлжээ. 
 
Сонгон шалгаруулалт, гэрээ байгуулсан нь 
 
2019 оны эхээр Ажлын хэсгийн гишүүдэд 13 дугаар тайланг гаргах хараат бус хянан 
нэгтгэгчийг сонгон шалгаруулах болон ажиллах удирдамжийг цахимаар илгээж, санал 
авсаны үндсэн дээр батлуулж хэвлэн нийтлүүлсэн байна.  

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай 
хуулийн дагуу Үнэлгээний хороог Ажлын албан дээр байгуулан, хороог УУХҮЯ-ны хэлтсийн 
дарга Н.Энхбаяраар,  ахлуулан, ЗГХЭГ-ын мэргэжилтэн М.Цэрэнжүрмэд, Байгаль орчны 
иргэний зөвлөлийн удирдах хорооны гишүүн Б.Батболд, Захиргааны шинэ санаачилга ТББ-
ын ажилтан Б.Цэрэнпүрэв, Ажлын албаны мэдээллийн технологийн зөвлөх Г.Ганбат нарын 
бүрэлдэхүүнтэй УУХҮЯ-ны Төрийн нарийн бичгийн даргын  тушаалын дагуу байгуулж, сонгон 
шалгаруулалтыг зохион байгуулсан ажиллуулсан байна. 
 
Гэвч оролцогч нарын зарим нь сонгон шалгаруулалтын явцад зарим нь алдаа гаргах, нөгөө 
нь гомдол гаргах зэргээр явцыг ихээхэн удаашруулсныг Сангийн яамны холбогдох газраас 
хянаж,  тендер дахин зарлах шийдвэр гаргасан. Энэ шийдвэрийн дагуу 7 дугаар сард 
тендерийг шинээр зарлаж, мөн УУХҮЯ- ны Төрийн нарийн бичгийн даргын тушаалын дагуу 
Үнэлгээний хороог өөрчлөн, шинээр байгуулсан байна.   
 
Үнэлгээний хороог даргаар нь УУХҮЯ-ны хэлтсийн дарга Д.Дамба, гишүүдээр АМГТГ-ын 
ахлах мэргэжилтэн Ц.Цэгц, Байгаль орчны иргэний зөвлөлийн удирдах хорооны гишүүн 
Б.Батболд, Захиргааны шинэ санаачилга ТББ-ын ажилтан Б.Цэрэнпүрэв, Ажлын албаны 
мэдээллийн технологийн зөвлөх Г.Ганбат нарыг томилж, шинээр зохион байгуулсан байна.  
 
Эхний удаад 2018 оны ОҮИТБС-ын нэгтгэл тайлан гаргах Аудиторын сонгон шалгаруулалтад 
Грант Торнтон, КейПиЭмЖи аудит, Конфиденс аудид компаниуд сонирхолоо илэрхийлж, 
оролцсон байна.  
 
Гэвч шаардлагад нийцэх тендер шалгараагүй байна. Үүнээс шалтгаалан оролцогчдоос 
гомдол гаргасан учир Сангийн яам асуудлыг нягтлан, хянаад дахин тендер шалгаруулалт 
зохион байгуулах нь зүйтэй гэсэн дүгнэлт өгсөн байна. 
 
Энэ дүгнэлтийн дагуу шинээр 7 дугаар сард тендер зарлахад Грант Торнтон, КейПиЭмЖи 
аудит, Конфиденс Аудит, БДО аудит ХХК-иуд оролцох сонирхолоо илэрхийлсэн. Сонгон 
шалгаруулалт амжилттай явагдаж, БДО аудит ХХК шалгарч, 8 дугаар сарын 30-нд гэрээ 
байгуулсан байна.  
 
БДО аудит компанитай эхлэлийн семинарыг 10 дугаар сарын 3-нд зохион байгуулж, 
эхлэлийн тайланг 10 дугаар сардаа гаргасан байна. БДО аудит компани Ажлын хэсэгт 11 
дүгээр сарын 29-нд тайлангийн төслөө танилцуулан, холбогдох дүгнэлтийн дагуу Үндэсний 
зөвлөлд тайлангаа эцэслэн 12 дугаар сарын 19-ний өдөр танилцуулсныг баталсан байна.  
 
Нэгтгэлийн үйл ажиллагаа 
 
Монголын БДО аудит компани нь Тунисийн БДО аудит хамтран түншлэл зохион байгуулан 
2018 оны нэгтгэл тайланг ОҮИТБС-ын стандартын дагуу боловсруулж, тэргүүлэх 202 
компанийн тайланг Засгийн газрын тайлантай тулган баталгаажуулж, холбогдох 
дүгнэлтүүдийг хийж, зөвлөмж гаргасан байна.  
 
Нэгтгэлийн үйл ажиллагаа 9 дүгээр сард эхлэж, 12 дугаар сар хүртэл үргэлжилсэн байна.  
 
13 дугаар тайлангийн төслийг хэлэлцсэн байдал 
 
Монгол, Тунисийн БДО аудит компаниудын хамтарсан баг тайлангийн төслийг Ажлын хэсэгт 
11 дүгээр сард танилцуулж, хэлэлцүүлсэн бөгөөд зохих нэмэж анхаарах зүйлсийг зөвлөмж 
болгосны үндсэн дээр Ажлын хэсгийн зүгээс дэмжлэг өгсөн байна. Үндэсний Зөвлөлд 
танилцуулж, батлуулахыг эцсийн хувилбарыг засч сайжруулах зөвлөмжийг өгсөний дараа 
шинэчилэн танилцуулсан байна. 
 
Ашиг хүртэгч эздийн ил тод байдлын тухай 

Олборлох салбарын аж ахуйн нэгжийн ашиг хүртэгч эздийг ил тод болгох “Замын зураг” 
хөтөлбөрийн дагуу төрийн байгууллагуудын төлөөллийн дугуй ширээг нэг удаа ОҮИТБС-ын 
ОУНБДнГ-тай хамтран зохион байгуулж, бүх талын төлөөллүүд оролцсон байна. 
 
Авилгатай тэмцэх үндэсний хөтөлбөрийн хүрээнд үйл ажиллагааны төлөвлөгөөний 
гүйцэтгэлийг идэвжүүлэх, оролцогч талуудын ойлголтыг нэг мөр болгох, хүндрэлтэй байдлыг 
шийдвэрлэх асуудлаар санал солилцох хэлэлцүүлгийг Авилгатай тэмцэх газраас гэрээний ил 
тод байдал, хууль эрхзүйн байдал, эцсийн өмчлөгчийн асуудлын хүрээнд зохион байгуулсан 
байна. 
 
2018 оны нэгтгэл тайлангийн хүрээнд 202 компаниас 60 нь эцсийн өмчлөгчийн мэдээллээ 
ирүүлж, хамтран ажилласан бөгөөд эдгээр мэдээллийг тайлангийн 20.б хавсралтаар ил тод 
болгож байна. 
 
Сургалтууд 
 
Олон улсын арга хэмжээ, сургалтууд:  
 
2-р сард ажлын албаны мэдээллийн технологийн зөвлөх Г.Ганбат  Украин улсад зохион 
байгуулагдсан ОҮИТБС-ын Удирдах хорооны цуврал хуралдааны “Нээлттэй өгөгдөл” хэсэгт 
танилцуулга хийж туршлага хуваалцсан байна. 
 
3- р сард ОҮИТБСын Олон улсын нарийн бичгийн дарга нарын газар, Азийн хөгжлийн 
банкнаас хамтран зохион байгуулан “Ашиг хүртэгч эцсийн өмчлөгч” –ийн асуудлаар бүсийн 
чуулганд ЗГХЭГ-ын ахлах референт Д.Болд, УУХҮЯ-ын хэлтсийн дарга М.Аясгалан, 
Н.Энхбаяр нар оролцож, бусад гишүүн орнуудын туршлагаас хуваалцсан байна.  
 
6-р сард Франц улсын Парис хотноо зохион байгуулагдсан ОҮИТБС-ын олон улсын бага 
хуралд Монголын төлөөлөгчид амжилттай оролцсон байна. Төлөөлөгчдийн бүрэлдэхүүнд 
УУХҮЯ-ны төрийн нарийн бичгийн дарга Г.Нандинжаргал, Оюу толгой ХХК-ийн менежер 
Т.Мөнхбат, ТАН эвслийн зохицуулагч Б.Баярмаа, Ажлын албаны МТ-ийн зөвлөх Г.Ганбат нар 
оролцов. Мөн Ажлын албаны харилцааны мэргэжилтэн Б.Дэлгэрмаа ОҮСК-ийн зардлаар, 
Энержи ресурс ХХК-ийн захирал Г.Сугармаа компанийхаа зардлаар оролцсон. Транспереси 
Интернейшнл ТББ-ын Монгол дахь зохицуулагч Л.Төр-Од мөн оролцсон байна. Нэгдсэн 
болон салбар хуралдаануудад танилцуулга хийж оролцохын бусад гишүүн орны нэгэн адил 
үзэсгэлэн гаргасан байна. 
 
Үндэсний түвшний сургалт, арга хэмжээ:  
 
3-р сард Трансперэнси Интенэйшнл ОУ-ын ТББ- тай хамтран “Ашиг хүртэгч эздийн ил тод 
байдал” сэдвийн хүрээнд төрийн байгууллага, компани, иргэний нийгмийн зөвлөлдөх 
уулзалтыг зохион байгуулав.  
 
4-р сард УУХҮЯ, Нээлттэй нийгэм форумтай хамтран 4 дүгээр сард “Гэрээний ил тод 
байдлын” порталыг албан ёсоор нээх ажиллагааг зохион байгуулах ажлыг хийх хэсэгт орж 
ажиллан бэлтгэлийг хангуулахад оролцсон байна. 280 гэрээг ил тод болгож, нийтлүүлсэн 
байна. Энэ арга хэмжээтэй хамтатган орон нутгийн гэрээний асуудлаар хийгдсэн олон талт 
оролцогчдын хэлэлцүүлэг, гэрээний ил тод байдлын талаар хэлэлцүүлэг зохион байгуулсан 
байна. Мөн Үндэсний зөвлөл, Ажлын хэсгийн гишүүдийг урьж “Төслийн түвшиний тайлагнал”- 
ын асуудлын танилцуулсан байна.  
 
9-р сард УУХҮЯ, Канадын Мерит төсөлтэй хамтран Дорнод бүсийн Олборлох үйлдвэрлэлийн 
салбарын хууль тогтоомжийн талаархи сургалт, хэллэлцүүлгийг хамтран зохион байгуулж_ 
ОҮИТБС-ын цахим тайлагналын тухай хичээлийг оролцогчдод хүргэсэн байна. 

Мөн 9-р сард Мэдээллийн системчилэх хүрээнд төрийн байгууллагуудын мэдээллийн 
ажилтнуудын зөвлөлдөх уулзалтыг зохион байгуулсан байна. 
 
10-р сард БДО аудит ХХК- тай хамтран Ажлын хэсгийн гишүүдэд Эхлэлийн семинарыг 
зохион байгуулж, 2018 оны нэгтгэл тайлангийн цар хүрээг зарчмын хувьд тохиролцсон. 
 
Мөн 10-р сард Татварын ерөнхий газартай хамтран Төв, нийслэл, дүүргийн татварын 
байгаагч нарт ОҮИТБС, Ашиг хүртэгч эцсийн өмчлөгч, АМНАТ-ын тооцооны талаар аргазүйн 
сургалтыг зохион байгуулсан байна. 
 
Сурталчилгаа  
 
9-р сард Засгийн газрын нээлттэй өдөрлөгийн хүрээнд Сүхбаатарын талбайд болсон УУХҮЯ-
ны танилцуулгатай хамт “хариуцлагатай уул уурхайн хэлэлцүүлэг”- т оролцож, олон нийтэд 
ил тод байдлын ач холбогдлыг танилцуулж, бяцхан үзэсгэлэн гаргаж, сурталчилгааны 
материал тараасан байна. 
 
Майнинг сэтгүүл 11 дүгээр сарын дугаараа бүхэлд нь хариуцлагатай уул уурхайн сэдэвд 
зориулж, ярилцлагуудыг хэвлэн нийтлүүлж, ОҮИТБС-ын хэрэгжилтийн явцыг олон нийтэд 
танилцуулсан байна. 
 
 
Хоёр. 2019 оны Ажлын төлөвлөгөөгөөр тавьсан зорилгуудаа хэрэгжүүлсэн үйл 
ажиллагаа, үр дүн3 
 

ГУРАВ. ОҮИТБС-ЫН ШААРДЛАГА БҮРИЙГ ХАНГАСАН БАЙДАЛ 
 
2018 оны нэгтгэл тайлан ОУ-ын стандартын шаардлагыг хангасан эсэх 

 

Ангилал ОҮИТБС-ын стандартын шаардлагууд Дугаар Хангалттай/гүй 

ОҮИТБС-ын 

үйл ажиллагаа, 

оролцоо, 

хяналт 

Засгийн газрын оролцоо 1,1 Хангалттай 

Компанийн оролцоо 1,2 Хангалттай 

Иргэний нийгмийн оролцоо 1,3 Хангалттай 

Олон талт бүлгийн удирдлага, үйл ажиллагаа 1,4 Хангалттай 

Ажлын төлөвлөгөө 1,5 Хангалттай 

Тусгай 

зөвшөөрөл, 

гэрээнүүд 

Эрх зүйн орчин 2,1 Хангалттай 

Тусгай зөвшөөрлийн олголт 2,2 Хангалттай 

Тусгай зөвшөөрлийн бүртгэл 2,3 Хангалттай 

Гэрээ хэлэлцээр, тэдгээрийг ил тод болгох 

бодлого 

2,4 Хангалттай 

                                                 
3 Нэгдүгээр хавсралтаар 2019 оны үйл ажиллагааны биелэлтийг харуулсан болно.. 

Бенефициарь өмчлөгч/эцсийн өмчлөгч/ 2,5 Хангалттай 

Төрийн оролцоо, эзэмшил 2,6 Хангалттай 

Олборлолт, 

хяналт 

Хайгуулын мэдээлэл 3,1 Хангалттай 

Олборлолтын мэдээлэл 3,2 Хангалттай 

Экспортын мэдээлэл 3,3 Хангалттай 

Орлого 

төвлөрүүлэх 

Иж бүрэн байдал 4,1 Хангалттай 

Мөнгөн бус орлого 4,2 Хангалттай 

Бартерын хэлцэл 4,3 Шаардлагагүй 

Тээвэрлэлтийн орлого 4,4 Хангалттай 

Төрийн өмчит компаниудын шилжүүлэг 4,5 Хангалтгүй 

Орон нутагт шууд төлдөг төлбөр 4,6 Хангалттай 

Задаргааны түвшин 4,7 Хангалттай 

Мэдээллийн цаг хугацаа 4,8 Хангалттай 

Мэдээллийн чанар 4,9 Хангалттай 

Орлогын 

хуваарилалт 

Орлогын менежмент, хуваарлалт 5,1 Хангалттай 

Орон нутгийн шилжүүлэг 5,2 Хангалттай 

Орлогын зарцуулалт 5,3 Хангалттай 

Нийгэм эдийн 

засгийн хувь 

нэмэр 

Заавал тайлагнах нийгмийн зарцуулалт 6,1а Хангалтгүй 

Сайн дураар тайлагнах нийгмийн зарцуулалт 6,1б Хангалттай 

Төрийн өмчит компаниудын нийгмийн 

зарцуулалт 

6,2 Хангалттай  

Эдийн засагт оруулж буй хувь нэмэр 6,3 Хангалттай 

Үр дүн, үр 

нөлөө 

Олон нийтийн хэлэлцүүлэг 7,1 Хангалттай 

Мэдээллийн хүртээмж 7,2 Хангалттай 

Зөвлөмжүүдийн биелэлт 7,3 Хангалттай 

Үр дүн, үр нөлөө 7,4 Хангалттай 

Дөрөв. 2017 оны нэгтгэл тайлангийн зөвлөмжийн биелэлт 
 

 
д/д 

 
Зөвлөмж 

 
Хэрэгжилтийн байдал 

1 Дээрх хуулиудад эрдэс баялгийн салбарын 
мэдээллийг ил тод болгохыг хязгаарласан  
заалтуудыг хүчингүй болгож, Эрдэс баялгийн 
салбарын ил тод байдлын тухай хуулийг даруй 
батлан гаргах шаардлагатай нь харагдаж байна.  

Холбогдох хуулиудад өөрчлөлт 
оруулаагүй байгаа. Гэхдээ Засгийн 
газрын 2017 оны 263 дугаар 
тогтоолын дагуу мэдээлэл гаргах 
боломжтой. 

2 БХГ-г ил тод болгох зөвлөмжийг өмнөх ОҮИТБС-
ын тайлангуудад оруулсаар ирсэн.  ЗГ-аас 2015 
оны 7 сарын 4-ний өдрийн 222 тоот тогтоол 
баталсан байдаг, ийнхүү ил тод болгохыг 
хязгаарласан хуулийн болоод практик 
хязгаарлалт байх үндэсгүй.     
Тиймээс Үндэсний Зөвлөл холбогдох төрийн яам, 
агентлагуудыг татан оролцуулж БХГ-нүүдийг ил 
тод болгохыг ажлыг зохион байгуулахыг зөвлөж 
байна.   

БХГ-үүд www.iltodgeree.mn- дээр 
бүгдийг 2019 оны 4-р сард 
байршуулсан болно. 

3 АМГТГ олон нийтэд ил тод болгох тусгай 
зөвшөөрлийн мэдээллээ цаг тухайд нь нийтэлдэг 
байх, түүнчлэн газрын тос болон бусад бүх ашигт 
малтмалын нэр төрлүүдийн хувьд ОҮИТБС-ын 
Стандартаар наад захын байвал зохих 
шаардлагыг хангасан байх  ба оруулсан 
мэдээллээ байнга шинэчилдэг байх арга хэмжээг 
авч хэрэгжүүлэх нь зүйтэй. (энэ зөвлөмжийг 
өмнө жил бас өгсөн байсан) 

АМГТГ нь тусгай зөвшөөрлийг ил 
тод болгож байна. Цаг тухайд нь 
шинэчлэх ажил удаашралтай 
байдаг. 

4 Үндэсний зөвлөл, МОҮИТБС-ын Ажлын албаны 
зүгээс   АМГТГ-тай хамтран ажиллаж   2018 оны 
олборлох үйлдвэрлэлийн гүйцэтгэлийг 
тайлагнахад энэ мэдээллийг ирүүлэх 
шаардлагатай. 

АМГТГ үйлдвэрлэлийн гүйцэтгэлийг 
мэдээллийг сар бүр ил олгож 
байгаа ч, төдийлэн тодорхой 
гаргахгүй байгаа тал бий. 

5 Тавьсан шаардлагын дагуу зохих гарын үсэг 
бүхий хариуцлагын захидал болон аудитын 
тайланг ирүүлээгүй төрийн байгууллагууд, 
ТӨААН-үүдтэй Үндэсний зөвлөл хариуцлага 
тооцдог байх, ирүүлээгүй  баталгаажуулалтыг 
МОҮИТБС-ын ажлын албанд даруй ирүүлэхийг 
шаардах ба энэ талаар дараагийн ОҮИТБС 
тайланд тусгахыг зөвлөж байна.  

МОҮИТБС-ын Ажлын алба цахим тайлагналын 
системийг ашиглаагүй компаниуд, шаардсан 
баталгаажуулалтын бичиг баримтыг гаргаж 
өгөөгүй компаниудад хариуцлага тооцож, энэ 
асуудлын ач холбогдлыг таниулах ойлгуулах 
замаар  дараагийн ОҮИТБС тайланд нийцлийн 
тал дээр ахиц гаргаж ажиллахыг зөвлөж байна.   

Эрдэс баялгийн салбарын ил тод 
байдлын тухай хуулийн төсөл 
боловсруулах Ажлын хэсэг УУХҮЯ 
дээр ажиллаж байна. Хуулинд энэ 
асуудлыг оруулна гэж үзэж байна. 

6 Үндэсний зөвлөл болон ОТАХ-ийн зүгээс 
асуудлыг нааштай шийдвэрлэхэд зохих дэмжлэг 
үзүүлэн, ОҮИТБС-ын эрх зүйн үндэслэлийг ГЕГ-
ын удирдлагад ойлгуулж, анхны тайлангаа алдаа 
багатай тайлагнахад тус нэмэр болохыг зөвлөж 
байна. 

ГЕГ- ын хандлага бага зэрэг 
нааштай байдлаар өөрчлөгдөж 
байгаа гэж үзэх үндэстэй байна. 

7 Жил бүр ОҮИТБС-ын стандартад шаардсан ямар 
‘орлогын бус мэдээллийг’ ямар байгууллага, 

Эрдэс баялгийн салбарын ил тод 
байдлын тухай хуулийн төсөл 

http://www.iltodgeree.mn-/

ямар хэмжээнд ил тод болгохыг МОҮИТС-ын 
Ажлын албаны зөвлөснөөр  ОТАХ-ээс зааж өгч 
шийдвэрлэхийг зөвлөж байна. Холбогдох төрийн 
байгууллагууд өөрсдөө нийтэд байнга мэдээлдэг 
тайландаа оруулаагүй бол эдгээр мэдээллийг 
зайлшгүй дараагийн ОҮИТБС тайланд бэлтгэж 
ирүүлэхийг шаардах нь зүйтэй. 

боловсруулах Ажлын хэсэг УУХҮЯ 
дээр ажиллаж байна. Хуулинд энэ 
асуудлыг оруулж, шийдвэрлэх 
боломжтой гэж үзэж байна. 

8 Бенефициар эздийг ил тод болгох талаар Эрдэс 
баялгийн салбарын ил тод байдлын тухай хуульд 
тодорхой оруулж, бусад хуулиудад заасан 
хязгаарлалтуудыг хүчингүй болгож, хуулиудын 
уялдаа холбоог сайжруулах замаар ил тод 
байдлыг хангах асуудлыг шийдвэрлэхийг зөвлөж 
байна.  

Эрдэс баялгийн салбарын ил тод 
байдлын тухай хуулийн төсөл 
боловсруулах Ажлын хэсэг УУХҮЯ 
дээр ажиллаж байна. Хуулинд энэ 
асуудлыг оруулна гэж үзэж байна. 

9 ҮАГ гэх зэргийн эрх бүхий байгууллагаас ТӨААН-
үүдийн зөрчилтэй дүгнэлтийн асуудлыг цааш 
тодруулж, тэдэнд зөрчилтэй асуудлуудаа засаж 
сайжруулах ажлыг даалгах, цаашлаад ялангуяа 
“Эрдэнэс Таван Толгой” ХК-ийн хувьцааны 
үнэлгээтэй холбоотой материаллаг буруу 
илэрхийллийг шалгаж, санхүүгийн тайлангийн 
үнэн зөв эсэхэд өөрсдийн дүгнэлтийг өгөх нь 
зүйтэй юм.  

ТӨААН-уудын аудитын тайланг 
www.audit.mn цахим хуудасны 
Аудитын тайлангийн хэсгээс авч 
болно. 

10 Олборлох салбарын бүх ТӨААН-ийн 
аудитлагдсан иж бүрэн санхүүгийн тайланг 
цахимаар нийтэд мэдээлэх буюу тодруулбал 
тухайн ТӨААН-ийн өөрийн вэб хуудсанд болон 
ҮАГ, ОҮИТБС буюу АМГТГ-ын вэб хуудсанд тус 
тус нийтлэхийг зөвлөж байна. 

ТӨААН-уудын аудитын тайланг 
www.audit.mn цахим хуудасны 
Аудитын тайлангийн хэсгээс авч 
болно.  

11 Мэдээллийг төслийн түвшинд задаргаатай 
гаргуулж авахын тулд МОҮИТБС-ын Ажлын 
албанаас холбогдох маягтуудыг цахим 
тайлагналын системд оруулсан байх ёстой. 

Холбогдох маягтыг боловсруулан, 
Ажлын хэсэг, Үндэсний зөвлөлөөр 
батлуулсны дараа Үндэсний 
статистикийн хороонд танилцуулан 
батлуулахаар 2020 оны ажлын 
төлөвлөгөөнд суулган ажиллаж 
байна. 

12 ОТАХ–ын зүгээс АМГТГ-т энэ асуудлыг цааш 
тодруулах хүсэлтийг тавьж ажиллах нь зүйтэй. 
Нөгөө талаас Сангийн яам нь тухайн компаний 
санхүүгийн тайлангаа Монгол улсын хууль 
тогтоомжид нийцүүлэн үнэн зөв илэрхийлсэн 
эсэхийг шалгаж, тавьсан шаардлагыг 
биелүүлээгүй шалтгаан үндэслэлийг Ажлын 
хэсэгт танилцуулах нь зүйтэй. Петрочайна дачин 
тамсаг компанийн ОҮИТБС-д ирүүлсэн дүн 
материаллаг хэмжээтэй байгаа учир эдгээр 
авсан арга хэмжээний үр дүнг ОТАХ-д ирүүлж 
байж ОҮИТБС-ын тайлагнал зарчмын дагуу зөв 
зүйтэй явагдах юм. 

Түүнчлэн ОТАХ-ын зүгээс ашигт малтмал, 
газрын тосны салбарын компаниудын санхүүгийн 
мэдээллийн ил тод байдлыг хангахад төр хэрхэн 
оролцох тухай бодлого боловсруулж, 

ОҮИТБС-ын хэрэгжилт 
санхүүжилтгүй болсноос 
хэрэгжүүлэх олон ажлыг хийж 
чадаагүй байна. Эрдэс баялгийн 
салбарын ил тод байдлын тухай 
хуулийн хүрээнд эдгээр 
асуудлуудыг шийдвэрлэх боломж 
боломжтой. 
 
2020 оны Ажлын төлөвлөгөөнд 
санхүүжилтын асуудлыг 
цэгцэлснээр зарим асуудлыг 
шийдвэрлэх замаар тодорхой 
болгох боломжтой болно гэж үзэж 
байна. 

http://www.audit.mn/
http://www.audit.mn/

хэрэгжүүлэх шаардлагатай гэж үзэж байна.  

ЗГ-ын 2012 оны 222 дугаар тогтоолоор ОҮИТБС-
ын зорилгоор мэдээллийн хэрэгцээ шаардлага 
байгаа тул холбогдох зарим хуулиар хийсэн 
байсан нууц хадгалах тухай хязгаарлалтуудыг 
хүчингүй болгосон байдаг.  Гэвч төрийн 
байгууллагууд энэ талаар бүрэн мэдээлэлгүйгээс 
болж уул уурхайн компаниудын санхүүгийн 
тайлан бүрэн ил тод болж чадахгүй байна.   

 

 

Тав. Монгол Улсад 2019 онд ОҮИТБС-ыг хэрэгжүүлэхэд үүссэн бэрхшээл, хариу 

арга хэмжээ, авсан сургамж  

1. Монгол Улсын ОҮИТБС-ын 13 удаагийн нэгдсэн тайланг гаргаж, тайлангаас тайланд 
хамрагдаж байгаа компанийн тоо нэмэгдсэн ч тайлан гаргахгүй байгаа компаний тоо 
өндөр хэвээр байна. Тооцоогоор, бас л 500 орчим компани тайлангаа гаргахгүй байгаа 
нь 2017 оны 7 дугаар сарын 1- нээс хүчин төгөлдөр болсон “Захиргааны зөрчлийн 
тухай” хуулиар 10 сая төгрөгийн торгууль хүлээж байна. Гэвч компанийн төлөөлөл 
торгуулийг хүлээн зөвшөөрөхгүй, Мэргэжлийн хяналтын ерөнхий газар, Ажлын албаны 
хооронд үл ойлголцол үүсгэж байна. 
 

2. Засгийн газрын байгууллагуудаас, тухайлбал Гаалийн ерөнхий газар Хянан нэгтгэгчид 
тодруулга  тайлбар гаргаж өгөх ажилд хойрго хандсан хэвээр байна. Энэ асуудлыг 
цаашид эрхзүйг тодорхой болгох шийдвэрлэх хэрэгтэй байна. 
 

3. Нэгтгэл тайлангаар гарсан мэдээллийн ашиглалт төдийлөн сайн биш байна. Цаашид 
нэгтгэл тайлангийн ашиглалтыг сайжруулах, зорилтот бүлгүүдэд зориулан амар 
хялбар ойлгохуйц хэлбэрээр хэвлэн нийтлэх, холбогдох сургалт сурталчилгааны ажлыг 
улам идэвхжүүлэх хэрэгтэй байна. Ажлын алба энэ чиглэлээр цахим системийг бий 
болгосон Интерактив компанид захиалга өгөн засч, сайжруулах ажлыг эхлүүлээд 
байна. 
 

4. Монгол Улсын ОҮИТБС-ыг хэрэгжүүлэх хүрээнд төлөвлөгдсөн зарим ажил, үйл 
ажиллагааг олон талт ажлын хэсгийн бүрэлдэхүүнд оролцож буй уул уурхайн 
салбарын мэргэжлийн холбоод, иргэний нийгмийн байгууллагуудад гэрээлэн 
гүйцэтгүүлэх шаардлагатай байна.  Ингэснээр мэргэжлийн байгууллагуудын хувь 
нэмэр, оролцоог нэмэгдүүлэх боломжтой болно. 2020 оны Ажлын төлөвлөгөөнд 
гэрээлэн гүйцэтгүүлэх боломжтой ажлуудыг оруулсан бөгөөд хандивлагч 
байгууллагатай сайтар тохиролцох болно. 
 

5. Засгийн газрын байгууллагуудын оролцоо харьцангуй сайн байгаа ч, холбогдох 
байгууллагуудын дээд шатны удирдлагын оролцоо хангалтгүй байна. Үндэсний зөвлөл, 
Ажлын хэсгийн гишүүдийн ирц хангалтгүй, орлож ирэх үзэгдэл оршсоор байна.  
 

6. Компаниуд, тэдний төлөөллийн оролцоо хангалтгүй, идэвхгүй хэвээр байна. Ялангуяа, 
манлайлал болохуйц томоохон компаниудын захирлууд, хуульчдын удирдлагын 
оролцоо идэвхгүй байна.  
 

7. Аймаг нийслэл, сум дүүргийн түвшинд ОҮИТБС түүний шинэ бодлого, нэгтгэл 
тайлангийн мэдээллийг боловсруулж хүргэх, тэнд байгаа институцийг чадавхжуулах, 
эрхзүйн болон санхүүгийн орчныг баталгаажуулах, удирдамж чиглэлээр хангаж 

ажиллах шаардлага хэвээр байсаар байна. Сонгууль болгоны дараа холбогдох ажил 
хариуцсан албан тушаалтнууд солигдож байгаа нь залгамж байдал алдагдаж, цаг 
алдахад хүргэж байна. Иймд тогтвортой суурьшилтай ажиллах нөөц бололцоог хангаж 
ажиллах их чухал байна.  

 
Зургаа. Зарцуулалтын тайлан 

 

Монголын ОҮИТБС-ын Ажлын алба, Улсын төсвийн санхүүжилтын 2019 оны 
зарцуулалтын тайлан 

     

  

Зарцуулалтын нэр 
Төлөвлөгөө Гүйцэтгэл 

Эх үүсвэр  

MNT MNT 

1 
Үндэсний зөвлөл, Ажлын хэсгийн 
хуралдаан, зөвөлгөөний зарцуулалт       3 500 000        3 028 563  АХБ, ЕСБХБ 

2 2018 оны буюу 13 дугаар нэгтгэл тайлан  196 213 000    196 213 000  Улсын төсөв 

3 ОҮИТБС-ын орчуулгын ажил      2 000 000        1 800 000  ЕСБХБ 

4 
2018 оны буюу 13 дугаар тайлангийн 
хэвлүүлэх     19 754 000      11 544 000  ЕСБХБ 

5 
Олон улсын болон бүс нутгийн арга 
хэмжээ    

6 ОҮИТБС-ын гишүүний татвар    25 020 000      25 020 000  Улсын төсөв 

  Ажлын албаны үйл ажиллагаа       

1 Төлөвлөлт, үнэлгээ, сургалт сурталчилгаа     20 000 000      19 233 035  ЕСБХБ 

2 Ажлын албаны цалингийн зардал   75 000 000   74 868 750 ЕСБХБ 

3 Урсгал зардал   45 300 000    36 429 837  ЕСБХБ 

  Нийт   419 984 000    368 137 133    

  Улсын төсөв   254 430 000    221 172 948   

  АХБ,ЕСБХБ  165 554 000   146 904 185   

Долоо. Хурал үйл ажиллагаанд оролцсон байдал, туршлага судлах, ирц 

 
7.1 Үндэсний зөвлөл 
 
Монгол Улсын Олборлох үйлдвэрлэлийн ил тод байдлын санаачилгыг хэрэгжүүлэх ажлыг 
зохион байгуулах, хянан зохицуулах үүрэг бүхий Үндэсний зөвлийн 18 дугаар хуралдааныг 
2019 оны 12 дугаар сарын 19-ний өдөр УУХҮЯ дээр зохион байгуулав. Шийдвэрүүдийг 
сийрүүлэв. 
 
1. Монгол Улсын БДО аудит ХХК, Тунис улсын БДО аудит компаниудын консерцумын 
боловсруулсан Монгол Улсын ОҮИТБС-ын 2018 оны буюу 13 дугаар нэгтгэл тайланг 
хангалттай гэж үзэн, хуралдаан дээр гишүүдээс гаргасан саналыг тусган батлахаар тогтов. 
Монгол Улсын 2018 оны ОҮИТБС-ын тайланг оролцогч бүх талууд өөрсдийн цахим хуудаст 
байрлуулах, Ажлын албанаас нийтэд ил тод болгож, сурталчлах нь зүйтэй гэж үзэв. Монгол 
Улсын 2018 оны нэгтгэл тайланг ОҮИТБС-ын олон улсын удирдах хороонд 2019 оны 12 
дугаар сарын 31- ний дотор хүргүүлэхийг Ажлын албанд даалгав. Гэрээт ажлын төлбөрийн 
үлдэгдлийг Монгол Улсын БДО аудит ХХК-д хуулийн хугацаанд төлж барагдуулахыг Ажлын 
албанд зөвшөөрөв. 
 
2. Монголын ОҮИТБС- ын 2019 оны ажлын төлөвлөгөөний биелэлтийг хангалттай гэж үзэн, 
2020 оны ажлын төлөвлөгөөтэй танилцаж, гишүүдийн саналыг тусган батлав.  2019 онд 
хэрэгжүүлээгүй ажлуудыг 2020 оны Ажлын төлөвлөгөөнд шилжүүлэн, санхүүжилтыг 
баталгаажуулахыг Ажлын албанд даалгав.  
 
3. ОҮИТБС-ын 2019 оны стандартын дагуу тайлангийн маягтыг шинэчлэх тухай танилцуулгыг 
хэлэлцээд гишүүдийн саналыг тусган батлав. Ажлын хэсгийн хүрээнд техникийн ажлын хэсэг 
байгуулж, маягтуудын төслийг зааврын хамт засч сайжруулах, шинэчилэн бэлтгэсэн маягт, 
зааврыг Үндэсний Статистикийн хороонд танилцуулж, холбогдох журмын дагуу батлуулан 
мөрдүүлэхийг зөвлөмж болгов. 
 
4. Засгийн газрын тогтоолын хавсралтын төслийг гишүүдийн саналаар Засгийн газрын 
хөгжлийн шинэ бодлого чиглэл, бусад хөтөлбөр, төслүүдтэй уялдуулах, хэлэлцэхийг түр 
хойшлуулахаар тогтов. 
 
7.2 Ажлын хэсэг 
 
ОҮИТБС-ыг хэрэгжүүлэх үүрэг бүхий олон талт Ажлын хэсэг 2019 оны 11 дүгээр сард 1 удаа 
хуралдав.  
 
Ажлын хэсгийн 49 дүгээр хуралдаан 2019 оны 11 дүгээр сарын 29-ний өдөр Пума 
зочид буудал дээр болсон. Шийдвэрүүдийг сийрүүлэв.  
 
1. Тайлангийн төслийг зарчмын хувьд дэмжиж, Үндэсний зөвлөлийн хуралдаанд 

хэлэлцүүлэхэд сайтар бэлтгэж, танилцуулж, батлуулахыг БДО аудит корпорац ХХК-д 
даалгав. БДО аудит корпорацтай байгуулсан гэрээ ёсоор холбогдох графикт төлбөрийн 
50 хувийг төлөхийг Ажлын албанд зөвшөөрөв.   

2. 2019 оны ажлын төлөвлөгөөний биелэлтийн явц, 2020 оны ажлын төлөвлөгөөний төслийг 
зарчмын хувьд дэмжиж, хуралдаан дээр Ажлын хэсгийн гишүүдээс гаргасан саналуудыг 
тусган шинэчилж Үндэсний зөвлөлд танилцуулахыг Ажлын албанд даалгав. 

3. Тайлангийн маягтыг ОҮИТБС-ын 2019 оны стандартын дагуу шинэчлэх талаар Ажлын 
хэсгийн гишүүдээс гаргасан саналуудыг тусган шинэчилж Үндэсний Зөвлөлд 
танилцуулахыг Ажлын албанд зөвшөөрөв. 

4. Засгийн газрын тогтоолын төслийг Ажлын хэсгийн гишүүдээс гаргасан саналуудтай 
нэгтгэн дахин боловсруулж, холбогдох журмын дагуу Үндэсний Зөвлөлд танилцуулахыг 
Ажлын албанд даалгав. 
 

Найм.  Хавсралтууд: 
 
1. Монголын ОҮИТБС-ын 2019 оны төлөвлөгөөний биелэлт 
2. Монголын ОҮИТБС-ын 2020 оны төлөвлөгөө 
3. Монголын ОҮИТБС-ын хүрээнд ашиг хүртэгч эздийг ил тод болгох 2020 он замын зураг 

төлөвлөгөөний биелэлт 
4. Үндэсний зөвлөл, Ажлын хэсгийн хуралдааны ирц 


